
Ramon Villares:

Na sUa intervencién no acto de investidura como doutor honoris causa pola
Universidade de Santiago de Compostela (marzo de 2023), o fil6logo portugués
Ivo Castro evocou a figura dun dos seus mestres universitarios, Joseph Piel,
profesor a quen, malia ser “tedesco” de nacién, considerou “que é moito mais
galego e portugués que aleman”. O motivo de traer a conto o nome de Piel é
porque acufiou un concepto que, coma se dun “Schengen linguistico” se tratase,
definia plenamente a vella realidade galega e portuguesa, por riba de fronteiras
politicas. En palabras do propio Piel, este € un concepto “xeografico-lingiistico,
gue corresponde a area de individualidade lexical e fonética do Noroeste ibérico”,
gue denomina Galecia Magna ou Maior, que seria o lugar ou nacleo orixinario
histérico do galego-portugués.Con independencia do seu significado filoléxico,
tomo aqui este concepto como unha axeitada metafora para reflexionar sobre
semellanzas e identidades dunha extensa rexion que abarcaria a actual Galicia e
a Regido Norte de Portugal, en cuxa definicion se mesturan criterios lingiisticos
con criterios histdricos e xeograficos, alén de diversas formas institucionais.

Alén de considerar estas razéns histérico-culturais, seria pertinente preguntarnos
polas propostas politicas que, en tempos mais recentes, tentaron achegar estas
rexions atlanticas, transformando a proximidade cultural e lingiistica nunha
solucion politica de novo cufio, que teria como principal expresién a superacion
das vellas —e nunca logradas— propostas de ‘“reintegracionismo” de parte
galega e de “irredentismo” de parte portuguesa. A alternativa aberta polos
réximes democraticos e pola integracion conxunta dos estados ibéricos nas
Comunidades europeas permitiu apostar de forma decidida pola solucion da
cooperacién transfronteiriza. O resultado foi a creacion dunha Eurorrexion,
amparada polas politicas de desenvolvemento rexional e de cohesion territorial
da Unién europea, que, desde finais d...

